
ՀՀ ՇԻՐԱԿԻ ՄԱՐԶԻ ԱՇՈՑՔ ՀԱՄԱՅՆՔԻ ԱՎԱԳԱՆՈՒ 2022 ԹՎԱԿԱՆԻ ՄԱՐՏԻ 9-Ի ԹԻՎ 

ԹԻՎ 21, 22-Ն ԵՎ 23-25 ՈՐՈՇՈՒՄՆԵՐԻ ՎԵՐԱԲԵՐՅԱԼ 

 

Թիվ 21 որոշման նախաբանում հղումը պետք է կատարվեր «Հայաստանի 

Հանրապետության բյուջետային համակարգի մասին» ՀՀ օրենքի 35-րդ հոդվածի 3-րդ, 7-րդ, 

9-րդ և 10-րդ մասերի դրույթներին: 

 Որոշմամբ ՀՀ Շիրակի մարզի Աշոցք համայնքի 2021 թվականի բյուջեի կատարման 

տարեկան հաշվետվությունը պետական լիազորված մարմնի սահմանած ձևաչափին 

համապատասխան չի ներկայացվել։ Համաձայն «Հայաստանի Հանրապետության 

բյուջետային համակարգի մասին» ՀՀ օրենքի 35-րդ հոդվածի 9-րդ մասի՝ համայնքի բյուջեի 

կատարման տարեկան հաշվետվությունը կազմվում է «Հայաստանի Հանրապետության 

բյուջետային համակարգի մասին» օրենքի պահանջներին համապատասխան պետական 

լիազորված մարմնի սահմանած ձևով և ներառում է` 

ա) տեղեկություններ հաշվետու տարում համայնքի բյուջեի մուտքերի և ելքերի 

հիմնավորվածության վերաբերյալ, դրանց համապատասխան վերլուծությունը հաշվետու 

տարվան նախորդող տարվա փաստացի և հաշվետու տարվա համար հաստատված և 

փաստացի կատարված համապատասխան ցուցանիշների միջև. 

բ) տեղեկություններ հաշվետու տարում համայնքի բյուջեի պահուստային ֆոնդից 

կատարված ծախսերի ուղղությունների և չափերի մասին` համապատասխան 

հիմնավորումներով. 

գ) տեղեկություններ հաշվետու տարում բյուջեի պարտքերի և դրանց սպասարկման 

վերաբերյալ. 

դ) այլ տեղեկություններ, որոնք համայնքի ղեկավարն անհրաժեշտ է համարում 

համայնքի բյուջեի կատարման արդյունքները ներկայացնելու և հիմնավորելու համար: 

Որոշմամբ չի պահպանվել «Հայաստանի Հանրապետության բյուջետային համակարգի 

մասին» ՀՀ օրենքի 35-րդ հոդվածի 7-րդ մասի պահանջը, համաձայն որի՝ համայնքի 

ավագանու նիստում համայնքի բյուջեի կատարման տարեկան հաշվետվության 

քննարկման կարգը սահմանվում է համայնքի ավագանու կանոնակարգով: 

Թիվ 22-Ն որոշմամբ սահմանված հավելվածի 16-րդ կետում թվերով («200000»,  

«300000») և բառերով գումարների չափերը տարբեր են գրառված: Բացի այդ, հավելվածի 

դրույթների համարակալումը սխալ է կատարված: 

Թիվ թիվ 21, 23-25 որոշումների հերթական համարից անմիջապես հետո անհրաժեշտ է 

նշում կատարել իրավական ակտի բնույթի մասին (հիմք՝ «Նորմատիվ իրավական ակտերի 

մասին» ՀՀ օրենքի 19-րդ հոդվածի 2-րդ մաս): 

     

Կատարող`  Նաիրա Մարտիրոսյան 

                                       06.04.2022թ. 

 


